
ꦟ꧀ꦝꦸꦲꦒꦼꦁꦲꦭꦶꦠ꧀ꦱꦩꦶꦤꦸꦁꦒꦶꦭ꧀ꦏꦮꦿꦸꦃꦲꦥꦿꦕꦪꦝꦠꦼꦁꦧꦧ꧀ꦥꦤꦶꦠꦶꦱ꧀ꦱꦤ꧀ꦲꦸꦠꦮꦶꦥꦤꦸꦏ꧀ꦩꦤ꧀ꦱꦂꦠꦧꦧ꧀ꦒꦼꦱꦁꦏꦸꦩꦶꦩ꧀ꦧꦭ꧀ꦭꦲꦶꦂꦩꦭꦶꦃ꧉ꦩꦶꦠꦸꦫꦸꦠ꧀ꦥꦶꦮꦸꦭꦁꦔꦶꦁꦲꦒꦩꦶꦨꦿꦃꦩꦧꦧ꧀ꦠꦸꦩꦶꦩ꧀ꦧꦭ꧀ꦭꦲꦶꦂꦩꦭꦶꦃ꧈ꦚꦮꦤꦶꦁꦩꦤꦸꦁꦱꦥꦸꦤꦶꦏꦥꦺꦫꦁꦔꦤ꧀ꦤꦶꦁꦲꦢꦼꦒ꧀ꦒꦶꦥꦸꦤ꧀ꦢꦠ꧀ꦠꦸꦭ꧀ꦭꦃ꧈ꦲꦶꦁꦒꦶꦃꦥꦸꦤꦶꦏꦨꦿꦃꦩꦲꦶꦁꦏꦁꦭꦸꦲꦸꦂꦥꦶꦪꦩ꧀ꦧꦏ꧀ꦲꦸꦠꦮꦶꦮꦶꦤꦱ꧀ꦠꦤ꧀꧇ꦚꦮꦭꦸꦲꦸꦂ (Paramâtman). ꦮꦺꦴꦤ꧀ꦢꦺꦤꦺꦒꦚ꧀ꦕꦂꦫꦶꦥꦸꦤ꧀ꦲꦢꦼꦒ꧀ꦒꦶꦁꦠꦶꦪꦁꦒꦼꦱꦁꦥꦸꦤꦶꦏꦱꦏꦶꦁꦲꦢꦼꦒ꧀ꦒꦶꦁꦧꦒꦶꦪꦤ꧀ꦏꦭꦶꦃꦥꦿꦏꦮꦶꦱ꧀ꦲꦶꦁꦒꦶꦃꦥꦸꦤꦶꦏꦧꦒꦶꦪꦤ꧀ꦭꦸꦲꦸꦂ꧈ꦲꦏꦭꦶꦪꦤ꧀ꦧꦒꦶꦪꦤ꧀ꦲꦟ꧀ꦢꦥ꧀꧈ꦧꦒꦶꦪꦤ꧀ꦭꦸꦲꦸꦂꦲꦢꦼꦒ꧀ꦒꦶꦥꦸꦤ꧀ꦱꦏꦶꦁꦏꦔ꧀ꦤꦩ꧀ꦥꦏ꧀ꦏꦶꦁꦢꦠ꧀ꦠꦶꦒꦁꦥꦿꦏꦮꦶꦱ꧀꧇1. ꦄꦠ꧀ꦩ (ꦫꦺꦴꦃ)ꦲꦶꦁꦏꦼꦩ꧀ꦧꦁꦮꦭꦤ꧀ꦢꦶꦢꦶꦥꦸꦤ꧀ꦮꦱ꧀ꦠꦤꦶ geest. 2 ꦧꦸꦢ꧀ꦝꦶ (ꦗꦶꦮ) ꦲꦶꦁꦏꦁꦩꦶꦤꦺꦴꦁꦏꦮꦮꦝꦃꦲꦶꦥꦸꦤ꧀ꦄꦠ꧀ꦩ꧈ꦄꦠ꧀ꦩꦧꦺꦴꦠꦼꦤ꧀ꦱꦒꦼꦢ꧀ꦒꦸꦩꦺꦴꦭꦺꦴꦁꦩꦲꦸꦗꦸꦢ꧀ꦧꦶꦭꦶꦃꦧꦺꦴꦠꦼꦤ꧀ꦲꦱꦫꦤꦧꦸꦢ꧀ꦝꦶ꧈ꦲꦶꦁꦏꦁꦩꦶꦤꦺꦴꦁꦏꦮꦮꦢꦃꦮꦲꦸ꧈ꦲꦤꦔꦶꦁꦱꦤꦢ꧀ꦚꦤ꧀ꦄꦏ꧀ꦩꦲꦏꦭꦶꦪꦤ꧀ꦧꦸꦢ꧀ꦝꦶꦮꦲꦸꦱꦩ꧀ꦥꦸꦤ꧀ꦤꦸꦁꦒꦶꦭ꧀ꦢꦢꦺꦴꦱ꧀ꦱꦠꦸꦁꦒꦭ꧀ꦱꦸꦥꦿꦤ꧀ꦢꦺꦤꦺꦱꦏꦶꦁꦲꦭꦸꦱ꧀ꦱꦶꦁꦮꦸꦗꦸꦢ꧀ꦏꦏꦭꦶꦃꦮꦲꦸꦔꦤ꧀ꦠꦺꦴꦱ꧀ꦧꦺꦴꦠꦼꦤ꧀ꦏꦠꦮꦶꦱ꧀ꦩꦤꦮꦶꦄꦠ꧀ꦩꦱꦩ꧀ꦥꦸꦤ꧀ꦥꦔꦮꦏ꧀ꦧꦸꦢ꧀ꦝꦶ꧈ꦥꦩꦺꦴꦂꦫꦶꦁꦢꦠ꧀ꦮꦂꦟꦶꦏꦭꦶꦃꦥꦸꦤꦶꦏꦢꦶꦥꦸꦤ꧀ꦮꦱ꧀ꦠꦤꦶ꧇ꦄꦠ꧀ꦩꦧꦸꦢ꧀ꦝꦶ (ꦫꦺꦴꦃꦫꦺꦴꦃꦲꦤꦶ) ꦲꦶꦁꦠꦼꦩ꧀ꦧꦸꦁꦮꦭꦤ꧀ꦢꦶꦢꦶꦥꦸꦤ꧀ꦮꦱ꧀ꦠꦤꦶ geestelijke ziel. ꦥꦺꦫꦁꦔꦤ꧀ꦲꦶꦁꦏꦁꦏ

